
· mövzu: Azərbaycanda müəssisələrin yaradılması və ləğvi məsələləri
Azərbaycanda müəssisələrin yaradılması və ləğv edilməsi ilə bağlı məsələlər öz əksini müəssisələr haqqinda Azərbaycan Respublikasının qanununnda tapmışdır. Bu Qanun Azərbaycan Respublikası ərazisində fəaliyyət göstərən müəssisələrin təşkilati-hüquqi formalarını, onların yaradılması, idarə edilməsi və fəaliyyəti prinsiplərini müəyyən edir, müəssisələrin təsərrüfat müstəqilliyinə və hüquq bərabərliyinə təminat verir. Burada bir çox müddəaların yer almasına baxmayaraq onlardan ən çox maraq doğuranı şübhəsiz ki, müəssisənin yaradılması və ləğvi ilə bağlı olan məsələlərdir. Bu barədə geniş izahat adı çəkilən qanunun  III fəslində, daha dəqiq desək 13-cü maddədən başlayaraq verilmişdir. Burada göstərilir ki, hər hansı bir müəssisə sözü gedən qanunla və Azərbaycan Respublikasının digər tənzimləyici normativ aktları ilə yaradılır. Müəssisə əmlak mülkiyyətçisinin , təşkilatın qərarı ilə yaradıla bilər. Təsisçilərə gəldikdə isə bunlar aşağıdakılar ola bilər; respublikanın fiziki və hüquqi şəxsləri, xarici dövlətlər, beynəlxalq təşkilatlar, əcnəbi ölkələrin vətəndaşları, dövlət orqanları. Müəssisə yaradılan zaman təsisçilər, habelə müəssisə və təsisçi arasındakı qarşılıqlı münasibətləri tənzimləmək məqsədilə təsis müqaviləsi tərtib olunur. Göstərilən sənəddə müəssisənin növü,tərəflərin bu fonddakı payları və həmçinin də mənfəətin bölüşdürülməsi qaydaları, təsisçilər barədə informasiyalar, öhdəliklər, Nizamnamə fondu və s. bu kimi rekvizitlər öz əksini tapır. Lakin bütün hallarda təsis müqaviləsi tərtib edilmir. İstisnalıq təşkil edən hallar fərdi və dövlət müəssisələrinin yaradılmasına şamil olunur. Lakin bir şərt bütün müəssisələr üçün eynidir. Bu mülkiyyət və təşkilati-hüquqi formasından asılı olmayaraq bütün müəssisələrin nizamnamə əsasında fəaliyyət göstərməsidir. Müəssisənin nizamnaməsi təsisçisi bir fiziki və ya hüquqi şəxs olduqda onun özü tərəfindən, müəssisənin təsisçiləri iki və daha çox olduqda isə təsisçilərin ümumi yığıncağı tərəfindən qəbul edilir. Müəssisənin nizamnaməsi dedikdə burada qeyd olunan informasiyalar,yəni müəssisənin adı,növü, hüquqi ünvanı, təsisçilər haqqında məlumat, müəssisənin hüquqi vəzifələri, yenidən təşkil olunmanın şərtləri, müəsssisənin fəaliyyətinin dayandırılması və ləğvi ilə bağlı məsələlər nəzərdə tutulur. Müəsisənin yaradılmasının təsdiq olunması üçün o Ədliyyə Nazirliyində qeydiyyatdan keçməlidir. Ədliyyə Nazirliyində qeydiyyatdan keçdikdən sonra müəssisə yaradılmış hesab olunur. Bundan sonra müəssisənin dövlət qeydiyyatından keçməsi tələb olunur ki, bunun üçün də lazımi sənədlər tələb olunur ki, onlar aşağıdakılardır;
təsisçinin ərizəsi. Ərizə təsisçi (bir neçə təsisci olduqda isə, bütün təsisçilər) və ya onun (onların) müvafıq qaydada vəkil etdiyi şəxs tərəfindən imzalanır və notariat qaydasında təsdiqlənir.
[bookmark: _GoBack]b) təsis sənədləri dövlət qeydiyyatından keçmək istəyən müəssisənin təsisçisi (təsisçiləri) və ya onun (onların) səlahiyyətli nümayəndəsi tərəfindən təsdiq edilmiş nizamnaməsi, həmin müəssisənin yaradılması və nizamnaməsinin təsdiq olunması haqqında qərar (qərarda qeydiyyatdan keçmək istəyən müəssisənin təsisçiləri tərəfindən onun təsis edilməsi niyyəti, birləşmə, ayrılma və bölünmə zamanı yeni müəssisə yaradılarkən yenidən təşkilin şərtləri, nizamnamənin təsdiq edilməsi, qanuni təmsilçi və onun səlahiyyətləri, habelə təsisçilər tərəfindən zəruri hesab edilən digər məsələlər göstərilir və bu qərar bütün təsisçilər tərəfindən imzalanır);
c) dövlət rüsumunun ödənilməsi haqqında sənəd;
ç) təsisçi hüquqi şəxs olduqda onun dövlət qeydiyyatı haqqında şəhadətnaməsinin (dövlət reyestrindən çıxarışın) və nizamnaməsinin notariat qaydasında təsdiq olunmuş surəti;.
d) icraedici və sərəncamverici səlahiyyətlərə malik olan qanuni təmsilçinin adı, soyadı, atasının adı, yaşayış yeri barədə məlumatları əks etdirən və onun təmsilçilik səlahiyyətini təsdiq edən sənəd, habelə notariat qaydasında təsdiq olunmuş imza nümunələri;
e) dövlət qeydiyyatından keçmək istəyən müəssisənin hüquqi ünvanını təsdiq edən sənəd.
Müəssisənin ləğvinə gəldikdə isə bu proses aşağıdakı kimidir;
İlk mərhələdə Ləğvetmə komissiyası müəssisənin dövlət qeydiyyatı haqqında məlumatın dərc edildiyi mətbuat orqanlarında onun ləğv edilməsi və kreditorlarının tələblərinin bildirilməsi qaydası və müddəti haqqında məlumat dərc etdirir. Bu müddət ləğvetmə haqqında məlumatın dərc edildiyi gündən etibarən iki aydan az ola bilməz. İkinci mərhələdə Ləğvetmə komissiyası aralıq ləğvetmə balansı tərtib edir. Aralıq ləğvetmə balansını müəssisənin ləğvi haqqında qərar qəbul etmiş müəssisənin təsisçiləri (iştirakçıları) və ya nizamnamə ilə buna vəkil olunmuş orqanı təsdiq edir. Əgər ləğv edilən müəssisədə olan pul vəsaiti kreditorların tələblərini ödəmək üçün yetərli deyildirsə, ləğvetmə komissiyası müəssisənin əmlakını açıq hərracda satır.Bundan sonra Ləğv edilən müəssisənin kreditorlarına pul vəsaitini ləğvetmə komissiyası  aralıq ləğvetmə balansına uyğun olaraq, onun təsdiq edildiyi gündən başlayaraq ödəyir. Kreditorların tələbləri ödənildikdən sonra müəssisənin qalan əmlakı, əgər müəssisənin nizamnaməsində ayrı qayda nəzərdə tutulmayıbsa, onun təsisçilərinə (iştirakçılarına) verilir.Müəssisənin ləğvi bu barədə qeydiyyatın müəssisələrin dövlət reyestrinə daxil edildiyi andan başa çatmış, müəssisə isə özünün mövcudluğuna son qoymuş sayılır.



